
PROCESVERBAL NGA KUVENDI I PUNES PER VITIN 2025

Me datén 31 janar 2026, né ambientet e hotel “Swiss Diamond” né Prishtiné, me fillim
nga ora 11:00, u mbajté Kuvendi i Punés pér vitin 2025.

Punimet e Kuvendit i hapi Kryetari i Federatés sé Karatesé sé¢ Kosovés z.Besart Baruti, i
cili i uroi miréseardhje té pranishméve né Kuvendin e Punés pér vitin 2025.

Falénderoi né veganti pérfagésuesit nga Komiteti Olimpik i Kosovés znj. Besire
Domaneku dhe pérfagésuesit nga Ministria pér Kulturé, Rini dhe Sport znj. Aférdita
Fazlija - Zv. Drejtoreshé pér Sport né MKRS.

Falénderim pati pér nénkryetarét e FKK-sg, Sekretarin e FKK-sé, anétarét e Bordit
Ekzekutiv dhe trajnerét, pérfaqésuesit nga klubet, ku theksoi se falé punés dhe
pérkushtimit té tyre, karateja ka pasur njé vit shumé té suksesshém dhe uroi qé viti qé
po vjen té jeté po aq i suksesshém sa ky gé shkoi.

Né fund tha: ju uroj té gjithéve Kuvend té suksesshém.

Tutje fjalén e mori znj. Aférdita Fazlija, Zv. Drejtoreshé pér Sport né MKRS, e cila
pérshéndeti té pranishmit dhe uroi Federatén pér rezultatet e arritura gjaté vitit 2025.
Ajo theksoi se né fund té vitit 2025 ka ardhur né pérfundim se anétarét e klubeve dhe
bordi ndoshta kané pasur arsye qé shumé procese gjaté vitit 2024 i kané mbrojtur me
fanatizém. Duke paré rezultatet e vitit 2025, si dhe kémbéngulésiné e treguar nga t& dy
palét, nga Federata né njérén ané dhe nga Departamenti i MKRS-sé né anén tjetér pér
mbrojtjen e rregullsisé dhe respektimin e rregullave - frytet e késaj pérkushtueshmérie
patém rastin t'i pérjetojmé pikérisht gjaté kétij viti.

Ajo shtoi se beson jo vetém né sukseset e vitit 2025, por edhe né potencialin e karatesé
qé nga vitet '90, duke kujtuar brezat e shumté qé kané kontribuar pér kété sport. Gjeti
rastin t'i urojé té gjithé pér meritat dhe titujt e fituar gjaté vitit 2025 dhe shprehu
déshirén qé ky kuvend té jeté i rregullt, t& zhvillohet mbaré dhe té keté debate
konstruktive né t&é miré té karatesé.

Né pérmbyllje theksoi se, pavarésisht disa Iékundjeve t& herépashershme, beson qé




Federata e Karatesé mbetet ndér federatat qé shteti duhet ta keté prioritet dhe i pérgézoi
té gjithé pér rezultatet.

Tutje fjalén mori znj. Besire Domaneku, e cila pérshéndeti t& pranishmit dhe uroi FKK-
né pér rezultatet né emrin e saj personal dhe né emrin e z. Ismet Krasniqi - President i

Komitetit Olimpik t& Kosovés.

z. Besart Baruti falénderoi pérfagésuesit nga MKRS-ja dhe KOK-u pér fjalét e tyre.
Tutje u vazhdua me Rendin e Dités.

Pika 1. Procesmbajtése, me té gjitha votat Pro, u zgjodh znj. Lumturije Alija.

Pika 2. U propozua dhe u votua me té gjitha votat Pro Komisioni pér Verifikimin e
Kuorumit t& Kuvendit dhe anétaré u zgjodhén znj. Luljeta Shala, z. Alban Begiri dhe z.
Fidair Berisha, té cilét kaluan né vendin e tyre pér verifikimin e mandateve, sepse
pérfagésuesit e klubeve ishin nénshkruar né hyrje né listé,

Pas verifikimit fjalén e mori z. Alban Beqiri, i cili tha se nga 47 klube me té drejté vote,
né kuvend jané t& pranishém 33 klube dhe konstatoi se ka kuorum pér t& vazhduar

kuvendi.

Tutje z. Besart Baruti hodhi né votim rendin e dités dhe me té gjitha votat Pro, rendi i
dités u miratua si i tillé.

Gjithashtu z. Besart Baruti hodhi né votim procesverbalin nga Kuvendi i kaluar dhe u
miratua si i tillé me té gjitha votat Pro.

Né vazhdim, Kryetari z. Besart Baruti lexoi pikén 5. Shqyrtimi dhe Miratimi i Draft
Raportit t& Punés dhe Auditorit t¢ Jashtém pér vitin 2025. Tek kjo piké fjala iu dha z.
Nazmi Gashi - Sekretar i Pérgjithshém i FKK-sé.

z. Nazmi Gashi tha se materiali iu &shté dérguar me email, pérveg Raportit Vjetor sepse
pér shkak té volumit t€ madh t€ materialit nuk kemi mundur t'ua dérgojmé.

Né vazhdim z. Nazmi Gashi dha shumé detaje rreth rezultateve ndérkombétare ku
nénvizoi se kemi pasur 44 medalje ndérkombétare dhe shtoi se FKK-ja ka pasur vitin

mé té suksesshém qé nga anétarésimi i Kosovés né WKF.

z. Nazmi Gashi elaboroi té gjitha ngritjet e kapaciteteve té gjyqtaréve dhe trajneréve, ku
u potencua se tashmé kemi edhe mé shumé licenca ndérkombétare té gjyqtaréve dhe
trajneréve qé na béjné edhe mé té paraqitshém né arenén ndérkombétare dhe kjo
ndikon drejtpérdrejt né rritjen e cilésisé tek garuesit tané.

Tutje kaloi tek aktivitetet ndérkombétare, ku tha se tek aktivitetet ndérkombétare
bashkéfinancues jané edhe klubet dhe tha se FKK-ja ka marré pjesé né 14 gara



ndérkombétare me rreth 500 pjesémarrés.
Kurse organizime vendore jané mé shumé se 40, pérfshiré gara, stérvitje, kampe, teste

fizike, provim pér breza dhe seminare.

Tutje z. Gashi vazhdoi me Auditimin, ku tha se kemi kryer Auditimin e Pasqyrave
Financiare pér vitin 2025 dhe ua kemi dérguar me email.

z. Nazmi Gashi elaboroi té gjitha t& hyrat nga MKRS, sponsorizimet, vetfinancimet nga
klubet, kuotizimet dhe regjistrimet, garat vendore dhe gjithashtu elaboroi shpenzimet

kategori pér kategori.

Tek kjo piké fjalén e mori z. Naim Shatri, i cili tha se po mé intereson pjesa e té hyrave
nga klubet pér garat ndérkombétare dhe tha se do té ishte miré té specifikohet mé miré
kush sa ka dhénég, gjithashtu t€ kemi njé listé mé té definuar t& borxheve, kujt i kemi
paguar, sa i kemi paguar dhe sa kemi mbetur borxh. Gjithashtu edhe borxhet qé kemi
ndaj garuesve dhe rimbursimet ndaj garuesve té jené mé prezente.

Gjithashtu pérmendi edhe borxhin ndaj garuesve pér Kampionatin e mbajtur né Zadar,
Kroaci, ku tha se ne kemi marré vendim si Bord qé ato mjete té kthehen dhe FKK-ja nuk

duhet t'i harrojé obligimet.

z. Gashi tha se t€ hyrat me vetfinancim jané t€ ndara dhe se kjo puné e vetfinancimit po
na hap telashe edhe me MKRS-né. Gjithashtu tha se pjesa e Zadarit ka gené garé kur
kemi operuar pa licencé dhe nuk kemi marré rimbursim nga MKRS-ja dhe nuk mund t'i
kthejmé, sepse me té hyrat nga MKRS-ja nuk mund té paguajmé borxhe.

z. Nazmi Gashi dha detaje se kujt cka i kemi paguar, por z. Naim Shatri tha se ne duhet
t'i kemi kéto shénime qé té jemi mé transparent.

z. Nazmi Gashi tha se 10 dit¢ mé paré u kemi nisur materialin né email, por nuk keni
dérguar pyetje dhe keni pasur té drejté té kérkoni sqarime. Detaje té tilla nuk i ka

vendosur auditori né raport.

z. Besart Baruti tha se raporti ka shumé zéra dhe nuk mund té pérfshihen té gjitha né
raport, por pér secilén pyetje dérgojeni né email dhe t'i dérgojmé pérgjigjet.
z. Naim Shatri tha se nése mund té marrim pérgjigje me email, atéheré pse mbajmé

kuvend?

z. Gazmend Havolli tha se ky éshté kuvend dhe kétu diskutojmé dhe éshté miré qé
diskutojmé, por ne mblidhemi vetém njé heré né vit, kurse Bordi mé shpesh dhe
diskuton mé shumé e mé né detaje.

Praktika e dérgimit t&€ materialit né email éshté¢ praktiké e shumé institucioneve, jo
vetém e FKK-sé, dhe duhet té shtrohen edhe pyetje. Shtoi se z. Naim Shatri ka té drejté



té hapé debat, mirépo do té ishte miré qé né kuvendet e radhés té kérkohen sqarime me
kohé, sepse té jepen pérgjigje pér mbi 300 e kusur mijé euro dhe gindra aktivitete éshté
pak problem.

Pyetje nuk ka pasur, Sekretari ka béré¢ draftimin e dokumenteve, por pyetje nuk ka

marreé.

Fjalén e mori znj. Aférdita Fazlija, e cila tha se MKRS-ja éshté bashkéfinancuese e FKK-
sé dhe tha se e mbéshtet delegatin pér debatin.

Tutje tha se me kéto mjete té realizohen gjithé kéto aktivitete éshté pér duartrokitje.
Mirépo ju, FKK-ja, jeni e vetmja federaté q& ményrén e pjesémarrjes né gara
ndérkombétare e keni mé ndryshe, mé specifike, ku lejohet t&¢ merret pjesé me
vetfinancim né gara ndérkombétare, kampionate dhe kjo mandej keqpérdoret jo mi ka
kthy, jo s'mi ka kthy.

Andaj, uné i jap rekomandim Kryetarit bazuar né kompetencat e tij qé té marré njé

financier dhe kjo ua lehtéson punén juve si FKK dhe neve si MKRS.
Tutje z. Besart Baruti hodhi né votim kété piké dhe me 1 Abstenim dhe té gjitha votat

tjera Pro, u miratua pika 5.
U vazhdua me pikén 6, Miratimin e Rregulloreve té FKK-sé:
e Rregullorja e punés sé Kuvendit t&¢ FKK-sé;
o Rregullorja e punés sé BE t& FKK-s&;
o Rregullorja e Késhillit Mbikéqyrés té FKK-sé¢;
o Rregullorja e Shoqatés sé Sportistéve t&é FKK-sé.

Kétu fjalén e mori Sekretari, i cili tha se kéto rregullore i ka punuar Komisioni Ad Hoc
pér Legjislacion dhe kéto rregullore duhet té kalojné né kuvend. Gjithashtu theksoi se
kéto rregullore éshté dashur té kené plotésim/ndryshim sepse edhe Statuti 1 FKK-sé
vitin e kaluar éshté harmonizuar me ligjet né fuqi.

U nénvizua se kéto rregullore jané diskutuar dhe miratuar nga Bordi Ekzekutiv i FKK-

SE.

Tutje shtoi se nuk kemi pranuar ndonjé pyetje apo koment dhe tha se pyetjet éshté
dashur té dérgohen mé herét qé té merrni pérgjigje, sepse ne edhe tash mund té
diskutojmé, por pérgjigjet nuk di sa mund té jené shumé té sakta dhe mund t&¢ mbesim

me oré kétu.

Kétu fjalén e mori z. Milazim Haliti, i cili pérshéndeti té pranishmit dhe tha se kjo pjesa
“Miratimi i Rregulloreve” po tingéllon sikur kéto rregullore s’kané qené kurré mé paré,



éshté dashur té potencohet se jané me plotésim/ndryshime, pérveg asaj té sportistéve

qé s'kemi pasur kurré mé herét.

z. Nazmi Gashi tha se ke té drejté, mirépo meqé Statuti ka ndryshuar dhe ka mé shumé
nene éshté dashur té béhen shumé ndryshime dhe kemi menduar t'i ndryshojmé

pothuajse té gjitha.

Tutje fjalén e mori z. Naim Shatri, tha se pér kéto rregullore kam rreth 15-16 pyetje,
vérejtje dhe mendime té cilat do t'i dérgoj me email dhe nése pajtoheni edhe ju t¢

aprovohen me ndryshime pas diskutimeve.

z. Gazmend Havolli tha se mua mé vjen keq qé kéto rregullore nuk i ka lexuar askush,
sepse ndryshe jané 40 mendime e ndryshe 3-4, por si¢ e potencova edhe mé herét, nuk
mund té japim pérgjigje aty pér aty.

z. Nazmi Gashi tha se té gjitha mendimet qé i keni dérgojini lirisht dhe ne i qarkullojmé
dhe pastaj i sjellim pér plotésim/ndryshim né kuvendet e radhés.

Kjo piké u hodh né votim, kurse z. Naim Shatri pyeti se cka po votohet.

z. Besart Baruti tha se po votohen rregulloret.

z. Naim Shatri tha a po miratohen me plotésimet sig i potencova uné apo si?

z. Besart Baruti i tha z. Shatri se kété pjesé do ta diskutojmé uné dhe ti bashké né pikén

10.
Dhe rregulloret u miratuan me té gjitha votat Pro.

Tutje u vazhdua me pikén tjetér, miratimin e Draft Buxhetit pér vitin 2026 dhe z. Nazmi
Gashi dha shumé detaje rreth té hyrave dhe tha se ne e dimé pas kategorizimit sa té
hyra do té kemi nga MKRS-ja, té& hyrat nga sponsorizimet etj.

z. Gashi foli edhe pér blerjet qé ka nevojé FKK-ja, pajisje elektronike, Tatami, materiale
pér gara etj.

U elaborua edhe pjesémarrja né gara ndérkombétare dhe procesi i kualifikimit gé e pret
FKK-né né Kampionate Botérore Individuale dhe Ekipore.

Kétu fjalén e mori z. Nezir Rama - Kryetar Nderi i FKK-s€, i cili pas pérshéndetjes
fillestare pérgézoi pér punén. z. Rama tha se pyetjet né kuvend dhe diskutimet vetém sa
e forcojné punén e Bordit.

Tha se tek planifikimi do t& kishte déshiré té ndihmojé dhe e ka diskutuar edhe me
Nazmiun, sepse kété plan mé shumé e quan plan praktik dhe do té kishte qejf té shihte
heréve tjera plan vjetor, afatmesém dhe me pas nj¢ SWOT analizé.

Kurse tek blerja e Tatamit pyeti se ¢faré do té béhet me Tatamin qé e kemi.



z. Gashi tha se planin pér Tatami e kemi, por Bordi duhet té vendosé.
Gjithashtu tha se po synojmé té béhemi gati pér organizimin e Kampionatit Mesdhetar
vitin e ardhshém.

Kjo piké u hodh né votim dhe u miratua me té gjitha votat Pro.

U vazhdua me pikén 8 - Kalendarin e Garave.

Pati pyetje nga z. Naim Shatri pér turneun “Kupa e Lidhjes sé Prizrenit”.
z. Nazmi Gashi tha se na kané lajméruar qé nuk e mbajné.

Pika u miratua me té gjitha votat Pro.

Né kéto momente kuvendit iu bashkua z. Ismet Krasniqi - President i KOK-ut.

U vazhdua me pikén 9 - Pranimi i klubeve té reja.
Klubi “Maida” u hodh né votim dhe u pranua me té gjitha votat Pro.

Tek té ndryshmet fjalén e mori z. Besart Baruti, i cili tha se i ka mbetur borxh z. Naim
Shatri edhe pér Rregullore edhe pér Financa.

E filloi diskutimin me ¢éshtjen e vetfinancimit, ku tha se kjo éshté mé shumé kérkesé e
klubeve sesa e jona, sepse po na hap telashe edhe me MKRS-né dhe kété puné e kemi
diskutuar edhe me Drejtoreshén shumé heré dhe ne duhet té gjejmé njé zgjidhje, e jo té
kemi ankesa né MKRS.

Uné kam gené kundér vetfinancimit, mirépo shumé klube e kané kérkuar
vetfinancimin, pérfshiré edhe juve.

Kurse tek rregulloret kemi pritur mjaftueshém pér sugjerime, por nuk kemi pranuar
shumé, por sot nuk mund t'i aprovojmé me ndryshime qé do té dérgohen.

Kétu fjalén e mori znj. Aférdita Fazlija, e cila tha se Kryetari e ngriti njé shqetésim pér
vetfinancimin dhe tha se kété ¢éshtje mos me e 1éné vetém né kété takim, por me u bo
njé komision dhe kjo ¢éshtje duhet me u zgjidhé, sepse kemi pasur 2-3 ankesa pér té
mos théné dhjetéra. Andaj nése nuk mund ta gjeni ndonjé zgjidhje, ta pezulloni, sepse
ne kemi ndérhyré edhe deri tek nisja e njé hetimi. Kjo nuk éshté né rregull, kemi pasur
ankesa edhe pér 50-euro dhe kjo né raport né MKRS nuk po ju get miré. Andaj
rregullojeni kété pjesé, sepse kjo po na pércjell gé dy vite dhe kjo plagé nuk po mbyllet.
Edhe me Kryetarin e FKK-sé kurré s’kemi pasur mundési me diskutu pér njé mbéshtetje
shtesé, por i ka paguar 50 euro a s'i ka paguar 50 euro. Andaj duhet ta rregulloni kété

pjesé.

Kétu fjalén e mori z. Y1l Gashi, i cili tha se sa i pérket ¢éshtjes sé vetfinancimit, t& gjithé
jemi té pajtimit qé duhet t€ ndodhé. Duhet t& kemi mé shumé se njé milion e gjysmé qé
t'i mbulojé FKK-ja t¢ gjitha aktivitetet qé u cekén mé lart dhe rezultatet gé i kemi.



Klubet jané pajtuar té gjitha pér vetfinancim pér ngritje t& nivelit.
Me vetfinancim duhet té merret pjesé, por ményra se si do té rregullohet kjo pjesé
mbetet té shihet, por té pezullohet apo té higet - assesi.

Tutje fjalén e mori z. Leutrim Pepaj, ku tha se sa i pérket Rregulloreve lusim Sekretarin
ta definojé ményrén e votimit té rregulloreve, sepse mbeti paksa e pasqaruar.

Kurse sa i pérket vetfinancimit, kjo s’ka qené e lejuar mé herét, por pér shkak té
problemeve kohéve t& fundit éshté lejuar, pér mos e humbur pjesémarrjen né gara
vendore kur Federata s'ka pasur mjete.

Kurse né Kampionatet Ballkanike, Evropiane dhe Botérore uné jam i mendimit qé
garuesit ¢ marrin pjesé té mbéshteten plotésisht nga FKK-ja.

Kurse tek kampet propozoj té keté mé shumé kampe dhe pérgatitje.

Fjalén e mori z. Nazmi Gashi, ku tha se kampet jané planifikuar me aq sa mjete kemi
dhe té inkurajoj ty si Selektor me bo njé plan dhe me e dérgu né Bord.

Ndérsa sa i pérket pjesémarrjes né Kampionate, Federata ka dérguar gjithmoné vet
garuesit, me pérjashtime kur s’kemi pasur fare mjete.

Mirépo ne nuk kemi shans me i dérgu té gjitha kategorité, ne duhet té zgjedhim
kualitetin, me shku me kualitet. Jemi duke menduar me hap njé nénllogari té FKK-sé qé
llogaria bazé mos me u prek fare dhe me u nda punét tona dhe té klubeve.

Kurse sa i pérket rregulloreve, ato jané aprovu, mbetet qé kérkesat e z. Shatri t&
dérgohen, t'i pércillen Bordit dhe né Kuvendin tjetér t& plotésohen.

z. Nezir Rama tha a ka dikush ndonjé ide sesi té¢ ndihmohet FKK-ja pér té dalé nga
borxhet dhe té gjitha klubet me participu me i shly kéto borxhe. Eshté shumé mé miré
qé pérfagésimi ndérkombétar té béhet plotésisht me financim nga FKK-ja.

Jemi shumé klube, me participu nga 100 euro me ndihmu.

Tutje z. Besart Baruti fjalén ia kaloi z. Ismet Krasniqi, i cili pérshéndeti t& pranishmit

dhe uroi pér sukseset.

z. Krasniqi tha se pjesa e vetfinancimit éshté njé céshtje e kahmotshme dhe ky éshté njé
problem pozitiv, sepse keni shumé garues dhe shumé vullnet dhe duke iu dhéné
mundésia té gjithé garuesve éshté rritur kualiteti.

Kjo ¢éshtje duhet té zgjidhet né bashképunim me MKRS-né dhe t& mos preken interesat
e shtetit asnjéheré.

z. Krasniqi tha se Komiteti Olimpik i Kosovés éshté i palékundur pér mbéshtetje ndaj

federatave sportive.



z. Besart Baruti falénderoi té gjithé pér pjesémarrje dhe bashképunim dhe uroi qé né

vitin 2026 t&€ kemi edhe mé shumé suksese dhe me kaq mbylli punimet e Kuvendit pér
vitin 2025.

